2021-2022 нче уку елының 1 яртысы өчен татар телендә белем бирү оешмаларының  6 нчы сыйныфы өчен туган (татар) телдән контроль эш (биремле диктант).

Торналар төшкән җирдә.

    Күз алларымнан әллә нинди мамык боҗралар очты, тыным кысылды, чөнки миннән дүрт-биш адым ераклыкта гына биек аяклы дүрт торна басып тора иде. Тавык белән каздан башканы күрмәгән күзгә мондый күк гөмбәзе кунагын күрү көтелмәгән хәл булып чыкты. Күзләрем яшьләнде, тамак төбе җыерылды. Йөрәк типкәнне ишетеп тордым.
   Торналар озын аяклы, күк йөзендәге болыт кебек зәңгәрсу-кургаш каурыйлы, хәтәр озын томшыклы кошлар икән. Аларны карап торасы булган да бит, әмма мин аларга таба йөгердем. Торналар, киң канатларын мәһабәт чайкап, озын аякларын бөгеп, җиргә иңеп алдылар һәм күккә күтәрелделәр. Алар сихри күк йөзенә күтәрелделәр дә еракка киттеләр. Ә мин межасына күк чәчәк үскән басуым белән җиргә ятып калдым.(М.Мәһдиев)(104 сүз)

Искәрмә. Сихри, мәһабәт, межа сүзләрен аңлатырга.
Бирем. 1. 1 нче җөмләнең схемасын сызарга.
2. Соңгы җөмләне җөмлә кисәкләре ягыннан тикшерергә.

